
MËSIMI 38 

 

1. Kur Izraelitët nuk kishin ujë, a besuan ata që do t'u jepte 

Perëndia ujë? 

-Jo. 
 

2. Pse Perëndia u tha Moisiut dhe Aaronit që ata nuk do të 

hynin në tokën e Kananit? 

-Sepse ata nuk iu bindën Atij. 

-Sepse Moisiu e goditi shkëmbin në vend që t'i fliste. 
 

3. Për shkak se izraelitët vazhduan të ankohen, çfarë u bëri 

Perëndia atëherë atyre? 

-Perëndia i dënoi izraelitët duke dërguar shumë gjarpërinj 

helmues mes tyre. 
 

4. Ku ngjajnë gjarpërinjtë me mëkatin? 

-Ashtu si gjarpërinjtë i pickuan izraelitët dhe ata vdiqën, 

kështu edhe mëkati i pickon njerëzit dhe ata vdesin. 
 

5. Çfarë i tha Perëndia Moisiut të bënte për të shpëtuar 

izraelitët? 

-Të bënte një gjarpër prej bronzi dhe ta vendoste në një 

shtizë. 
 

6. Nëse Izraelitët donin të shpëtonin nga vdekja, çfarë 

duhet të bënin ata? 

-Duhet të shikonin lart tek gjarpëri prej bronzi. 
 

7. -A vdiq ndonjë nga i që shikonin lart tek gjarpëri prej 

bronzi? 

-Jo. 

8. A kishte ndonjë fuqi gjarpëri prej bronzi për t'i shpëtuar 

izraelitë? 

-Jo. 

 

9. Kush është i Vetmi që kishte fuqinë për t'i shpëtuar 

izraelitët? 

-Perëndia. 

 

10. A sillte mëkati i izraelitëve vdekjen? 

-Po. 

 

11. Megjithëse mëkati i izraelitëve sillte vdekjen, çfarë 

bëri Perëndia për ata që besuan në Të? 

-Perëndia i shpëtoi ata. 

 

-Për shkak se izraelitët nuk i besuan Perëndisë, ata nuk 

hynë në tokën e Kananit. 

 

-Për shkak se izraelitët nuk i besuan Perëndisë, ata u endën 

në shkretëtirë për dyzet vjet derisa të gjithë të rriturit 

vdiqën. 

 

-Pse i dënoi Perëndia izraelitët? 

 

-Sepse ata refuzuan t'i besonin Fjalës së Perëndisë që 

Moisiu solli tek ata. 

 

-Ashtu si Moisiu u solli izraelitëve Fjalën e Perëndisë, 

kështu edhe unë po të sjell Fjalën e Perëndisë ty. 

 

-Nëse ti je si izraelitët dhe refuzon të besosh në Fjalën e  

Perëndisë, Perëndia do të dënojë ty ashtu siç dënoi 

izraelitët. 

 

-Pas dyzet vjetësh dhe pasi të gjithë të rriturit vdiqën, 

Perëndia edhe një herë i udhëhoqi izraelitët tek kufiri i 

Kananit. 

 

-Për shkak se Moisiu nuk i ishte bindur Perëndisë, Ai nuk 

do e lejonte atë t'i udhëhiqte izraelitët për në Kanan. 

 

-Për shkak se Perëndia nuk do e lejonte Moisiun ta 

udhëhiqte izraelin për në Kanan, Perëndia zgjodhi një 

udhëheqës të ri për t'i udhëhequr ata. 

 

Le të lexojmë Numrat 27:18-20 & 22-23 

 

18-Atëherë ZOTI i tha Moisiut: "Merr Jozueun, djalin 

e Nunit, njeriun brenda të cilit është Fryma, dhe vërë 

dorën tënde mbi të; 

19-Pastaj do ta paraqitësh para priftit Eleazar dhe para 

tërë asamblesë dhe do t'i japësh disa urdhra në prani të 

tyre, 

20-dhe do ta bësh pjesëmarrës të autoritetit tënd me 

qëllim që tërë asambleja e bijve të Izraelit t'i bindet”. 

22-Moisiu, pra, bëri ashtu si e kishte urdhëruar ZOTI; 

mori Jozueun dhe e paraqiti përpara priftit Eleazar dhe tërë 

asamblesë; 

23-pastaj vuri duart e tij mbi të dhe i dha urdhra ashtu 

si kishte urdhëruar ZOTI me anë të Moisiut. 

-Kush ishte udhëheqësi i ri i izraelitëtve që kishte zgjedhur 

Perëndia për të zëvendësuar Moisiun? 

-Jozueu. 

 

-Pasi Jozueu u bë udhëheqësi i ri i izraelitëve, Perëndia i 

tha Moisiut të ngjitej në malin që ishte afër kufirit të 

Kananit. 

 

-Në majë të malit, Perëndia i tregoi Mosiut tokën e 

Kananit të cilën Ai ia kishte premtuar Abrahamit, Isakut, 

Jakobit dhe pasardhësve të tyre. 

 

Le të lexojmë Ligji i Përtërirë 34:1-4 

 

1-Pastaj Moisiu u ngjit nga fusha e Moabit në Malin 

Nebo, në majën e Pisgahut, që ndodhet në bregun e 

kundërt të Jerikos. Dhe ZOTI i tregoi tërë vendin e 

Galaadit deri në Dan, 

2-tërë Naftalin, vendin e Efraimit dhe të Manasit, tërë 

vendin e Judës deri në detin perëndimor, 

3-Negevin dhe fushën e luginës të Jerikos, qytet i 

palmave, deri në Tsoar. 

4-ZOTI tha: "Ky është vendi që u premtova me betim 

Abrahamit, Isakut dhe Jakobit, duke u thënë: "Unë do t'ua 

jap pasardhësve tuaj". Ti e pe me sytë e tua, por nuk do të 

hysh në të!". 

  

-Për shkak se Moisiu nuk i ishte bindur Perëndisë, 

Perëndia nuk do e lejonte Moisiun të hynte në tokën e 

Kananit. 

-A e mbajti Perëndia Fjalën dhe s'e lejoi Moisiun të hynte 

në tokën e Kananit? 

-Po. 

 

-Perëndia gjithmonë e mban Fjalën e Tij. 

-Perëndia nuk e thyen kurrë Fjalën e Tij. 

 

-Pasi Perëndia ia kishte treguar Moisiut tokën e Kananit 

nga maja e malit, Moisiu vdiq. 

 

Le të lexojmë Ligji i Përtërirë 34:5 

 

5-Kështu Moisiu, shërbëtori i ZOTIT, vdiq aty, në 

vendin e Moabit, simbas fjalës së ZOTIT. 

 

-Pasi Moisiu vdiq, Perëndia i foli Jozueut. 

 

-Perëndia i tha Jozueut të përgatitej për të hyrë në tokën e 

Kananit. 

 

Le të lexojmë Jozueu 1:1-2 

 

1-Mbas vdekjes së Moisiut, shërbëtorit të ZOTIT, 

ndodhi që ZOTI i foli Jozueut, djalit të Nunit, që i 

shërbente Moisiut, dhe i tha: 

2-"Moisiu, shërbëtori im, vdiq; prandaj çohu, kalo 

Jordanin, ti dhe gjithë ky popull, dhe shko në atë vend që 

unë u jap atyre, bijve të Izraelit”. 

 

-Pasi Moisiu vdiq, Jozueu i udhëhoqi izraelitët për në 

tokën e Kananit. 

-A e mbajti Perëndia premtimin e Tij për t'u dhënë 

pasardhësve të Abrahamit tokën e Kananit? 

-Po. 

 

-Ashtu si Perëndia i kishte premtuar Abrahamit, Isakut dhe 

Jakobit, Perëndia ia dha tokën e Kananit izraelitëve. 

 

-Satani dhe Faraoni u përpoqën ta mbanin Izraelin në 

skllavëri në Egjipt. 

 

-Por Perëndia e mbajti premtimin e Tij për t'u dhënë tokën 

e Kananit izraelitëve. 

 

-Izraelitët nuk besuan që Perëndia do t'u jepte ushqim dhe 

ujë në shkretëtirë. 

 

-Por Perëndia e mbajti premtimin e Tij për t'u dhënë tokën 

e Kananit izraelitëve. 

 

-Perëndia i mban gjithmonë premtimet e Tij. 

 

-Perëndia nuk mund të thyejë kurrë as edhe një nga 

premtimet e Tij. 

 

Le të lexojmë Jozueu 11:23a 

 

23-Kështu Jozueu shtiu në dorë tërë vendin, pikërisht 

ashtu siç i kishte thënë ZOTI Moisiut; Jozueu ia la pastaj 

si trashëgim Izraelit, simbas ndarjeve të tyre në fise. 

 

-Izraelitët tani jetonin në tokën e Kananit. 

-Për sa kohë që qe gjallë Jozueu, izraelitët nuk e harruan 

Perëndinë. 

 

Le të lexojmë Gjyqtarët 2:7 

 

7-Populli i shërbeu ZOTIT gjatë gjithë jetës së Jozueut 

dhe gjatë gjithë jetës së pleqve që jetuan pas Jozueut, dhe 

që kishin parë të gjitha veprat e mëdha që ZOTI kishte 

bërë për Izraelin. 

 

-Pas një farë kohe, Jozueu u plak dhe vdiq. 

 

Le të lexojmë Gjyqtarët 2:8-9 

 

8-Pastaj Jozueu, bir i Nunit dhe shërbëtor i ZOTIT, 

vdiq në moshën njëqind e dhjetë vjeç, 

9-dhe e varrosën në territorin e trashëgimisë së tij në 

Timath-Heres, në krahinën malore të Efraimit, në veri të 

malit Gaash. 

 

-Ndërsa qe gjallë Jozueu, izraelitët nuk e harruan 

Perëndinë. 

 

-Pasi vdiq Jozueu, izraelitët e mohuan Perëndinë dhe u 

bënë shumë të këqij. 

 

-Pasi vdiq Jozueu, izraelitët bënë idhuj dhe adhuruan 

idhujt në vend të Perëndisë. 

 

Le të lexojmë Gjyqtarët 2:10-13 

10-Kur tërë ai brez u bashkua me etërit e vet, mbas atij 

doli një brez i ri që nuk e njihte ZOTIN, as veprat që 

kishte bërë për Izraelin. 

11-Bijtë e Izraelit bënë atë që ishte keq në sytë e 

ZOTIT dhe u vunë në shërbim të Baalit; 

12-ata braktisën ZOTIN, Perëndinë e etërve të tyre, i 

cili i kishte nxjerrë nga Egjipti, dhe adhuruan perëndi të 

tjera ndërmjet perëndive të popujve që i rrethonin, ranë 

përmbys para tyre dhe kështu provokuan zemërimin e 

ZOTIT; 

13-ata brakisën ZOTIN dhe u vunë në shërbim të 

Baalit dhe të Ashtarothit. 

 

-Njerëzit që jetonin afër izraelitëve në Kanan adhuronin 

idhuj që i quanin Baal dhe Ashtaroth. 

 

-Për shkak se izraelitët e mohuan Perëndinë, ata gjithashtu 

adhuruan idhujt e Baalit dheAshtarothit. 

 

-Kush i mashtroi izraelitët në mënyrë që ata të mohonin 

Perëndinë dhe të adhuronin idhujt? 

-Satani. 

 

-Satani i mashtroi njerëzit dhe njerëzit mendonin se ata 

ishin duke adhuruar Perëndinë. 

 

-Por njerëzit nuk po adhuronin Perëndinë. 

 

-Njerëzit ishin duke adhuruar Satanin i cili ishte i fshehur 

pas idhujve të Baalit dhe Ashtarothit. 

-Ashtu si Satani u fsheh për të mashtruar Adamin dhe 

Evën, Satani gjithashtu po fshihej pas idhujve si Baali dhe 

Ashtarothi për t'i mashtruar njerëzit. 

 

-Satani fshihet gjithashtu pas frymëve dhe shpirtërave të 

paraardhësve. 

 

-Njerëzit mendojnë që kur ata adhurojnë frymërat dhe 

shpirtërat e paraardhësve janë duke adhuruar Perëndinë. 

 

-Por ata nuk janë duke adhuruar Perëndinë. 

-Ata janë duke adhuruar Satanin. 

 

-Nëse ne adhurojmë ndonjë njeri apo diçka tjetër përveç 

Perëndisë, atëherë kë po adhurojmë ne? 

-Satanin. 

 

-Pse do Satani që njerëzit të adhurojnë idhujt? 

 

-Sepse Satani e urren Perëndinë dhe nuk do që ndonjë 

njeri të adhurojë Perëndinë. 

 

-Sepse Satani i urren të gjithë njerëzit dhe nuk do që 

ndonjë të shpëtohet nga Perëndia. 

 

-A e dinte Perëndia që izraelitët po adhuronin idhujt e 

Baalit dhe Ashtarothit? 

-Po. 

 

-A ishte i zemëruar Perëndia me izraelitët që adhuronin 

idhujt si Baali dhe Ashtarothi? 

-Po. 

 

-Çfarë u bëri Perëndia izralitëve? 

 

Le të lexojmë Gjyqtarët 2:14-15 

 

14-Dhe zemërimi i ZOTIT u ndez kundër Izraelit dhe e 

dha në dorë të kusarëve që e zhveshën; dhe ai i shiti në 

duart e armiqve të tyre që ndodheshin rreth e qark, të 

cilëve nuk qenë më në gjendje t'u bënin ballë. 

15-Kudo që shkonin dora e ZOTIT ishte kundër tyre 

dhe u sillte mjerime, ashtu si kishte thënë ZOTI, ashtu siç 

u ishte betuar ai; dhe u hidhëruan shumë. 

 

-Për shkak se izraelitët nuk adhuronin më Perëndinë, por 

adhuronin idhujt, Baalin dhe Ashtarothin, Perëndia i dënoi 

ata. 

 

-Si i dënoi Perëndia izraelitët për shkak se adhuronin 

idhujt? 

 

-Perëndia dërgoi armiqtë e izraelitëve që të vinin dhe të 

shkatërronin të gjitha prodhimet e izraelitëve. 

 

-Perëndia dërgoi armiqtë e izraelitëve që të vinin dhe të 

vidhnin të gjitha bagëtitë e tyre. 

 

-Perëndia dërgoi armiqtë e izraelitëve që të vinin dhe t'i 

bënin izraelitët skllevërit e tyre. 

-Kur izraelitët i rrëfenin mëkatet e tyre dhe i kërkonin 

Perëndisë që t'i shpëtonte ata, çfarë bënte Perëndia? 

 

Le të lexojmë Gjyqtarët 2:16 

 

16-Pastaj ZOTI nxirrte gjyqtarë, që i lironin nga duart 

e atyre që i zhvishnin. 

 

-Kur izraelitët i rrëfenin mëkatet e tyre dhe i kërkonin 

Perëndisë që t'i shpëtonte ata, Perëndia do të zgjidhte 

burra dhe gra mes izraelitëve që do t'i udhëhiqnin ata për 

të mundur armiqtë e tyre. 

 

- Këto burra dhe gra që zgjodhi Perëndia për t'i udhëhequr 

izraelitët për të mundur armiqtë e tyre quheshin gjyqtarë. 

 

-Për sa kohë që gjyqtari të cilin e kishte zgjedhur Perëndia 

ishte akoma gjallë, izraelitët do të ndiqnin Perëndinë. 

 

-Por kur gjyqtari të cilin e kishte zgjedhur Perëndia do të 

vdiste, izraelitët do të ktheheshin për të adhuruar idhujt në 

vend të Perëndisë. 

 

Le të lexojmë Gjyqtarët 2:17-19 

 

17-Mjerisht ata nuk i dëgjonin as gjyqtarët e tyre, por 

kurvëroheshin përpara perëndive të tjera dhe binin 

përmbys para tyre. Ata braktisën shpejt rrugën e ndjekur 

nga etërit e tyre, të cilët u ishin bindur urdhrave të ZOTIT; 

por ata nuk vepruan ashtu. 

18-Kur ZOTI u nxirrte gjyqtarë, ZOTI ishte me 

gjyqtarin dhe i lironte nga dora e armiqve të tyre gjatë 

gjithë jetës së gjyqtarit; sepse Zoti prekej nga vajtimet e 

tyre të shkaktuara nga ata që i shtypnin dhe i mundonin. 

19-Por kur gjyqtari vdiste, ata vazhdonin të 

korruptoheshin më shumë se etërit e tyre, duke ndjekur 

perëndi të tjera dhe duke rënë përmbys para tyre; dhe nuk 

hiqnin dorë aspak nga veprat e tyre dhe nga sjellja e tyre 

kokëforte. 

 

-Megjithëse Perëndia i dënoi izraelitët për mëkatet e tyre, 

Perëndia akoma i donte dhe i mbronte ata. 

 

-Pse Perëndia i donte dhe i mbronte akoma izraelitët? 

 

-Sepse Perëndia i premtoi Abrahamit, Isakut dhe Jakobit 

që do të kishin shumë pasardhës që do të bëheshin një 

komb i madh. 

 

-Sepse Perëndia premtoi të dërgonte Shpëtimtarin me anë 

të pasardhësve të izraelitëve. 

 

-Sepse Perëndia premtoi të dërgonte mesazhin e Tij, 

Biblën, me anë të pasardhësve të izraelitëve. 

 

-Perëndia do që të gjithë njerëzit të dëgjojnë mesazhin e 

Tij në mënyrë që ata të mund të shpëtohen. 

 

-Gjyqtari i fundit i izraelitëve të cilin e zgjodhi Perëndia  

quhej Samuel. 

 

-Samueli ishte gjyqtar i izraelitëve për shumë vite. 

 

-Kur Samueli u plak, nuk kishte asnjë që ta zëvendësonte, 

sepse bijtë e Samuelit nuk i besonin Perëndisë. 

 

Le të lexojmë 1 Samuelit 8:1-3 

 

1-Kur Samueli u plak emëroi bijtë e tij si gjyqtarë të 

Izraelit. 

2-I parëlinduri i tij quhej Joel dhe i dyti Abiah; ata 

ushtronin funksionin e gjyqtarit në Beer-Sheba. 

3-Por bijtë e tij nuk ndoqën shembëllin e tij, u larguan 

nga rruga e drejtë duke siguruar fitime të palejueshme, 

pranuan dhurata dhe e prishnin drejtësinë. 

 

-Për shkak se Samueli u plak dhe nuk kishte njeri që ta 

zëvendësonte atë, izraelitët u mblodhën bashkë dhe erdhën 

për të vizituar Samuelin. 

 

Le të lexojmë 1 Samuelit 8:4-6 

 

4-Atëherë tërë pleqtë e Izraelit u mblodhën, erdhën te 

Samueli në Ramah, 

5-dhe i thanë: "Ja, ti tani je plakur dhe bijtë e tu nuk 

ndjekin gjurmët e tua; prandaj cakto mbi ne një mbret që 

të na qeverisë ashtu siç ndodh në të gjitha kombet". 

6-Por kjo nuk i pëlqeu Samuelit, sepse ata kishin thënë: 

"Na jep një mbret që të na qeverisë". Prandaj Samueli iu 

lut ZOTIT. 

-Përpara se Samueli të vdiste, çfarë i kërkuan izraelitët atij 

të bënte? 

 

-Izraelitët i kërkuan Samuelit që të zgjidhte një mbret që t'i 

udhëhiqte ata. 

 

-Pse kjo gjë e mërziti Samuelin? 

 

-Samueli u mërzit sepse izraelitët po mohonin Perëndinë si 

mbretin e tyre. 

 

-Kush ishte mbreti i izraelitëve kur ata u çliruan nga 

Egjipti? 

-Perëndia. 

 

-Kush ishte mbreti i izraelitëve kur ata u udhëhoqën nëpër 

shkretëtirë. 

-Perëndia. 

 

-Kush ishte mbreti i izraelitëve kur atyre iu dha ujë dhe 

ushqim në shkretëtirë? 

-Perëndia. 

 

-Kush ishte mbreti i izraelitëve kur atyre iu dha toka e 

Kananit? 

-Perëndia. 

 

-Për shumë vite, Perëndia kishte qenë mbreti i izraelitëve. 

 

-Qysh nga koha kur Perëndia i çliroi izraelitët nga  

skllavëria në Egjipt, Perëndia kishte qenë mbreti i tyre. 
 

-Por tani, izraelitët nuk donin më që Perëndia të ishte 

mbreti i tyre. 
 

-Izraelitët donin të ishin si njerëzit e këqinj që jetonin 

përreth tyre dhe të kishin një njeri si mbret. 
 

-Izraelitët po mohonin Perëndinë si mbretin e tyre. 
 

-Ja se çfarë i tha Perëndia Samuelit:  
 

Le të lexojmë 1 Samuelit 8:7-8a 
 

7-Dhe ZOTI i tha Samuelit: "Dëgjo zërin e popullit për 

të gjitha ato që të thotë, sepse ata nuk të kanë hedhur 

poshtë ty, por kanë hedhur poshtë mua, me qëllim që unë 

të mos mbretëroj mbi ta. 

8-Sillen me ty, ashty siç kanë bërë gjithnjë nga dita që i 

nxora nga Egjipti e deri më sot: më kanë braktisur për t'u 

shërbyer perëndive të tjera”. 
 

-Çfarë i tha Perëndia Samuelit? 
 

-Perëndia i tha Samuelit që izraelitët nuk ishin duke 

mohuar Samuelin. 
 

-Perëndia i tha Samuelit që për shkak se izraelitët donin 

një mbret ata ishin duke mohuar Perëndinë si mbretin e 

tyre. 
 

-A u dha Perëndia një mbret izraelitëve? 

Le të lexojmë 1 Samuelit 11:14-15 

 

14-Pastaj Samueli i tha popullit: "Ejani, shkojmë në 

Gilgal dhe aty ta përtërijmë mbretërinë". 

15-Kështu tërë populli shkoi në Gilgal dhe aty përpara 

ZOTIT në Gilgal e caktuan Saulin mbret. Aty përpara 

ZOTIT ofruan flijime falenderimi; dhe po aty Sauli dhe 

tërë njerëzit e Izraelit u gëzuan shumë. 

 

-Megjithëse izraelitët e mohuan Perëndinë si mbretin e 

tyre, Ai u dha atyre një mbret tjetër. 

 

-Ai quhej Saul. 

 

-Sauli ishte i njeriu i parë që u bë mbreti i izraelitëve. 


